
29, అక్టోబర్ 2026, గురువారం భారత్ సమాచార్

టేక్మాల్ కాలేజీలో కలెక్ట ర్ సడన్ విజిట్

భారత్ సమాచార్, మెదక్ జిల్లా: విద్యార్థు లకు నాణ్యమైన

విద్య అందుతున్నదా? తరగతుల్లో బోధన ఎలా

సాగుతోంది? కాలేజీలో మౌలిక వసతులు సక్రమంగా

ఉన్నాయా? అనే అంశాలపై మెదక్ జిల్లా కలెక్ట ర్

ఆకస్మికంగా తనిఖీలు నిర్వహించారు. గురువారం టేక్మాల్

మండల కేంద్రంలోని ప్రభుత్వ జూనియర్ కళాశాలను

సందర్శించిన కలెక్ట ర్ విద్యార్థు ల విద్యా సామర్థ్యాన్ని

పరిశీలించడంతో పాటు నిర్మాణంలో ఉన్న సైన్స్ ల్యాబ్‌ల
పనులను తనిఖీ చేశారు. విద్యార్థు ల హాజరు, విద్యాబోధన

తీరు, ఇతర సదుపాయాల గురించి ప్రిన్సిపాల్,

ఉపాధ్యాయులను అడిగి తెలుసుకున్నారు.

క్లాస్‌రూమ్‌లలో విద్యార్థు లతో ముఖాముఖి

కళాశాలలోని వివిధ తరగతులను సందర్శించిన కలెక్ట ర్

విద్యార్థు లతో నేరుగా మాట్లాడారు. ఉపాధ్యాయులు

పాఠాలు ఎలా బోధిస్తున్నారు? విద్యార్థు లు వాటిని
ఎంతవరకు అర్థం చేసుకుంటున్నారు? అనే అంశాలపై

వివరాలు తెలుసుకున్నారు. సైన్స్, గణితం, సాంఘిక

శాస్త్రా లతో పాటు హెల్త్‌కేర్, రిటైల్ ఒకేషనల్ కోర్సులకు

సంబంధించిన తరగతులను కూడా పరిశీలించారు.

విద్యార్థు లు చదువులో మంచి ప్రగతి సాధించేలా

ఉపాధ్యాయులు ప్రత్యేక శ్రద్ధ తీసుకోవాలని సూచించారు.

ప్రతి విద్యార్థి  విద్యా సామర్థ్యాన్ని గుర్తిం చి, అవసరమైన

మార్గదర్శకత్వం అందించాలని తెలిపారు.

100% అటెండెన్స్‌పై కలెక్టర్ ఫోకస్

కళాశాలలో విద్యార్థు ల హాజరు శాతంపై కలెక్ట ర్ ఆరా

తీశారు. అన్ని తరగతుల్లో 100 శాతం హాజరు

నమోదయ్యేలా అవసరమైన చర్యలు తీసుకోవాలని

ఉపాధ్యాయులను ఆదేశించారు. విద్యార్థు ల హాజరు

విషయంలో నిర్లక్ష్యం చేయవద్దని సూచించారు. ముఖ

గుర్తిం పు ఆధారిత హాజరు తప్పనిసరిగా నమోదు

చేయాలని స్పష్టం చేశారు.

విద్యార్థు లు క్రమం తప్పకుండా తరగతులకు హాజరయ్యేలా

పర్యవేక్షించాలని, చదువుకు దూరం కాకుండా చూడాలని

సూచించారు. హాజరు, బోధన, విద్యార్థు ల అభ్యసన

సామర్థ్యంపై నిరంతరం దృష్టి పెట్టాలని తెలిపారు.

సైన్స్ ల్యాబ్‌లు, హాస్టల్ వసతుల పరిశీలన



కళాశాలలో నిర్మాణంలో ఉన్న సైన్స్ ల్యాబ్‌లను కలెక్ట ర్

పరిశీలించారు. విద్యార్థు లకు ప్రాక్టి కల్ పరిజ్ఞానం

పెంపొందించేందుకు అవసరమైన సదుపాయాలను

మెరుగుపరచాలని సూచించారు. విద్యార్థు లకు అందిస్తున్న

మధ్యాహ్న భోజనం, హాస్ట ల్ వసతులు, ల్యాబ్ సౌకర్యాలను

కూడా తనిఖీ చేశారు.

ఫ్యాన్లు , ట్యూబ్‌లైట్లు  సహా విద్యుత్ పరికరాలన్నీ సక్రమంగా

పనిచేసేలా చూడాలని అధికారులకు సూచించారు.

ఎక్కడైనా మరమ్మతులు అవసరమైతే వెంటనే గుర్తిం చి బాగు

చేయించాలని తెలిపారు. విద్యార్థు లకు ఇబ్బం దులు

కలగకుండా తరగతి గదులు, హాస్ట ల్‌లో అవసరమైన మౌలిక

వసతులను అందుబాటులో ఉంచాలని చెప్పారు.

లక్ష్యాలను నిర్దేశించుకుని చదువుకోవాలి

తనిఖీ సందర్భంగా విద్యార్థు లతో ముచ్చ టించిన కలెక్ట ర్ వారి
భవిష్యత్ లక్ష్యాల గురించి అడిగి తెలుసుకున్నారు.

జీవితంలో ఉన్నత స్థా యికి చేరుకోవాలంటే ఇప్పటి నుంచే

స్పష్టమైన లక్ష్యాలను నిర్దే శించుకుని క్రమశిక్షణ, పట్టు దలతో

చదువుకోవాలని సూచించారు. చదువులో రాణించడంతో

పాటు గేమ్స్‌లోనూ ప్రతిభ చూపాలని ప్రోత్సహించారు.

విద్యార్థు లు తమకు ఆసక్తి  ఉన్న రంగాలను గుర్తిం చి,

వాటిలో ముందుకు వెళ్లేందుకు కష్టపడాలని తెలిపారు.

విద్యార్థు ల ప్రతిభను వెలికితీసేలా ఉపాధ్యాయులు

ప్రోత్సాహం అందించాలని సూచించారు.

నాణ్యమైన విద్యకు ప్రాధాన్యం ఇవ్వాలి

విద్యార్థు లకు నాణ్యమైన విద్య అందించడంతో పాటు

మెరుగైన మౌలిక వసతులు కల్పించడంపై ప్రత్యేక శ్రద్ధ

వహించాలని కళాశాల ప్రిన్సిపాల్, ఉపాధ్యాయులకు

కలెక్ట ర్ సూచించారు. బోధనలో నాణ్యత, విద్యార్థు ల

హాజరు, పరిశుభ్రత, వసతుల నిర్వహణ వంటి అంశాలను

నిరంతరం పర్యవేక్షించాలని తెలిపారు.

ఈ తనిఖీలో తహసీల్దార్ తులసీ రామ్, కళాశాల

ప్రిన్సిపాల్, ఉపాధ్యాయులు, తదితరులు పాల్గొన్నారు.

